
RAPPORT AMMINISTRATTIV
TNAX -IL XAHAR TA’ ĦIDMA
Jannar sa Diċembru 2024


Introduzzjoni
Dan ir-Rapport Amministrattiv jiġbor fih il-ħidma mwettqa mill-Kunsill Lokali matul il-perjodu ta’ leġiżlatura ġdida li bdiet fis-seħħ minn Jannar sa Diċembru tas-sena 2024.
Il-kompożizzjoni tal-Kunsill u r-responsabilitajiet tal-membri kienu kif jidhru hawn taħt:
	Is-Sindku Mario Calleja:
	Finanzi.

Indafa (ġbir ta’ skart domestiku, skart goff, knis tat-toroq u separazzjoni tal-iskart).

Douzelage: Ġemellaġġi ma' irħula fl-Unjoni Ewropea u mal-Belt ta' Dujiangyan fiċ-Ċina. 

Infrastruttura.

Trasport Pubbliku.

Sigurta’.


	Il-Viċi Sindku Janice Falzon:
	Proġetti.

Ambjent (inkluż iż-żamma ta' spazji naturali u soft areas).

Ħarsien tal-Annimali.


	Il-Kunsillier is-Sur John B. Camilleri:
	Servizzi Pubbliċi (Energija).

Qasam Marritimu. 

Integrazzjoni Soċjali.


	Il-Kunsillier is-Sinjura Beverly Saliba
	L-Arti.

Kultura (inkluż skemi). 

Komunitajiet.


	IL-Kunsillier Dr. Patrick Camilleri:
	L-Edukazzjoni. 

Innovazzjoni Diġitali.



Paġna 1


	Il-Kunsillier is-Sur Charlot Mifsud:
	L-Anzjani u l-Anzjanita Attiva. 

Edukazzjoni Primarja.

Żamma tal-Lattrini Pubblici. 

Reġjun Nofsinhar. 

Douzelage.


	Il-Kunsillier Dr. Errol Cutajar:
	Sports u Attivitajiet Fiżiċi.


	Il-Kunsillier is-Sinjorina Celine Camilleri:
	Żgħażagħ u tfal. 

	Il-Kunsillier is-Sur Francis Gilford
	Aċċessibilita’ Infrastrutturali. 

Indafa fil-Bajja ta’ San Tumas. 

Għamara tat-Toroq.


	Il-Kunsillier is-Sinjura Mary Rose Mifsud:
	Kalendarju tal-Attivitajiet tas-Sena. 

Skemi tal-Unjoni Ewropeja.

Wirt Storiku.


	Il-Kunsillier is-Sur Jesmond Abela
	Il-Qasam Soċjali.

 Kura Primarja.




Kif wieħed qiegħed jinnota, din is-sena, r-Rapport Amminitrattiv qiegħed isir fuq bażi ta’ tnax il-xhar, minn Jannar sa Diċembru tas-sena kurrenti.
Dawn l-aħħar tnax il-xhar tas-sena 2024 kienu bla dubju bla waqfien, li matulhom, il-Kunsill iltaqa` tnax il-darba sabiex jiddiskuti erbatax il-aġenda differenti.
Matul is-sena 2024 saru tlett laqghat tal-lokalita` fit-8 ta’ April 2024, fit-30 ta’ Settembru 2024 u fit-13 ta’ Novembru 2024.  
L-attendenza tal-Kunsilliera għal-laqgħa tal-Kunsill kienet hekk:
	Isem
	Nru ta’ Laqgħat
	Preżenti
	Assenti b’Apoloġiji
	Assenti

	Is-Sindku s-Sur Mario Calleja
	14
	14/14
	0/14
	0/14

	Il-Viċi Sindku s-Sinjorina Janice Falzon
	14
	12/14
	2/14
	0/14

	Il-Kunsillier is-Sur John B. Camilleri
	14
	12/14
	2/14
	0/14

	Isem
	Nru ta’ Laqgħat
	Preżenti
	Assenti b’Apoloġiji
	Assenti

	Il-Kunsillier is-Sinjura Beverly Saliba
	7
	7/7
	7/7
	7/7

	Il-Kunsillier Dr. Patrick Camilleri
	14
	11/14
	3/14
	0/14

	Il-Kunsillier is-Sur Charlot Mifsud
	14
	14/14
	14/14
	14/14

	Il-Kunsillier Dr Errol Cutajar
	14
	14/14
	14/14
	14/14

	Il-Kunsillier is-Sinjorina Celine Camilleri
	7
	7/7
	7/7
	7/7

	Il-Kunsillier is-Sur Francis Gilford
	7
	7/7
	7/7
	7/7

	Il-Kunsillier is-Sinjura Mary Rose Mifsud
	14
	9/14
	4/14
	1/14

	Il-Kunsillier is-Sur Jesmond Abela
	7
	7/7
	7/7
	7/7



Matul dan il-perjodu kienu preżentati tmienja u tletin il-mozzjoni li l-maġġoranza tagħhom ġew implimentati. 

Matul is-sena finanzjarja li għaddiet, il-Kunsill kellu allokazzjoni ta’ fondi mill-Gvern Ċentrali li tammonta għal €1,193,194

Sejħiet għall-offerti li nħarġu fis-sena 2024:

	KLM 2024/01
	Tender for the professional service of a Contracts Manager to the Marsaskala Local Council.

	KLM2024/02
	Call for quotations for the Provision of low-emission Transport Services for the Marsaskala Local Council




Rapport ta’ Ħidma mis-Sindku s-Sur Mario Calleja

Ma nistax ma nibdix dan ir-rapport u ma` nirringrazzjax  lil sħahbi msemmija aktar il-fuq, s- Segretarju Eżekuttiv, u l-ħaddiema amministrattivi kollha kif ukoll dawk tal-komunita` mislufa lilna mill-Job plus. Il-ħimda tagħna hija waħda kuraġġuza u kieku ma` naħdmux katina żgur illi dan ix-xogħol ma` jkunx suċċess.  Nifhem li qatt ma hu biżżejjed u xorta issib min jagħmel bsaten fir-roti u jfixkel.  Iżda kif dejjem ngħidu l-ħajja trid tkompli.  
Kif wieħed jinnota din hija leġislatura ġdida u peress li l-popolazzjoni ta’ Marsaskala żdieded issa Kunsill huwa kompost minn ħdax il-Kunsillier inkluż jiena.  Inhosni kuntent hafna bil-Kunsilliera ġodda eletti.
Finanzi tal-Kunsill
Apparti l-allokazzjoni tal-Gvern Cenrtali aħna dejjem infittxu proġetti b`għajnuna finanzjara min-naħa tal-Ewropa, kif ukoll dawk tal-fondazzjoni GAL Xlokk, ir-Reġjun ta’Nofsinhar, Lesa, Infrastruttura Malta, Gvern Lokali speċjalment fejn tidħol il-Kultura.  Saru diversi proġetti ma` muniċipalitajiet minn kull membru stat fl-Ewropa. Douzelage Town twinning Organisation hija waħda milli tibgħat student fil-lokal tagħna minn flus Ewropej li jgawdu minnhom lukandi fejn tidhol akkomodazzjoni u anke żjarat fi stabbilimenti ta` ikel u xorb. 

Paġna 3


Naħseb kulħadd induna bit-tisbieħ li saru fil-ġonna tagħna kif ukoll bit-tindif fit-toroq residenżjali tagħna kif ukoll dawk distributorji.  Dan għall-fatt li inbidlu il-kuntratturi li kelna qabel.  Ġonna marru għand Callus gardens li wieħed jinżalu l-kappell għax-xogħol li qed jagħmlu.  Fir-rigward tal-indafa fit-toroq nonqsu jekk ma’ nsemmux il-pass pożittiv li għamilna meta għażilna li naħdmu mad-Diviżjon tal-indafa u manutenzjoni magħrufa aħjar bħala il-Cleansing.  Fejn qabel kelna 4 kenniesa mar-raħal kollu issa għandna 8, forman kif ukoll 2 mechanical sweepers u robot għall-Promenade.  L-ilmenti naqsu b’70%.
Wirt Storiku:
Hawn ukoll il-Kunsill qiegħed jagħmel minn kollox biex jekk jista jkun nibżgħu u nipprezervaw dak il-wirt storiku li għandna fil-Lokal tagħna.  Dan grazzi tal-għajnuna enormi fejn jidħlu fondi li nirċievu min-naħa tal-Ministeru tal-Wirt Storiku, Arti u Gvern Lokali.  Din is-sena applikajna għar-restawr ta’ niċċa ta’ San Guzepp fi Triq ix-Xatt.  Is-sena d-dieħla napplikaw għal istatwa ta’ San Spiridjun li qedgħa fi Triq il-Vjola.  
Attivitajiet Socjali:
Isiru diversi attivijiet soċjali.  Hawn wieħed ibierek is-simenta ta` quddiem il-knisja li bi ftehim mal-għaqda baħħara w sajjieda li jneħħu l-karrijiet u biċċiet tal-baħar mil-15 ta Ġunju sal-15 ta` Settembru ta` kull sena biex b`hekk tkun tista tintuża għall-diversi attivitajiet.  L-qħaqdiet volontarji kollha inkluż il-Kleru flimkien magħna tista tgħid illi fis-sajf din is-siment ma tieħux nifs.  Dan l-aħħar apparti l-banda tal-Puliizja għamilna użu minnha fil-Karnival.  Flimkien mal-għaqdiet u l-Knisja jsiru attivitajiet relatati mal-festa titulari ta’ Sant’Anna, mal-Ġimgha Mqaddsa kif ukoll mal-Milied.  Din is-sena sar ukoll il-Milied Skaliż fejn il-Kunsill għażel li jinvolvi għaqdiet u talent skaliż.  
Forza tal-Ordni:
Nista ngħid illi minkeja id-diversi ilmenti li ġieli jkolna min-naħa tal-pubbliku fuq nuqqas ta` Pulizija fl-għassa u forsi li jista jkun hawn forza tal-ordni aħjar nemmen il-Pulizija taghmel ix-xogħol tagħha kif tista.  Dan l-aħħar ukoll kelna x-xorti li għaddewlna Surgent u erba kuntistablijiet bl-iskema tal-Pulizija tal-Komunita`. 
Tajjeb ukoll li issa nfetħet l-Għassa l-ġdida.  Minkeja xi ilmenti żgħar għax ġiet fit-tela in-nies kuntenti li hemm ghassa attrajenti.  Kif nafu ser isir lift iżda kien hemm appell wara l-aggudikazzjoni u b`hekk ser terġa toħroġ sejħa għall-offerti.  Hawn nemmen li infrastruttura Malta forsi kaxkret ftit saqajha iżda dan l-aħħar nafu li s-sejħa reġgħet ħarġet u mexjin. 
Energija:
Hawn nista ngħid jsir minn kollox biex ir-residenti jkunu moqdijjin.  Ħafna drabi nkunu irridu minn naha tal-Enemalta.  Ġieli jkun hemm ftit tkaxkir tas-saqajn iżda l-maġġoranza ninqdew, Ikun hemm okkażżjonijiet fejn residenti jippuntaw subgħajhom lejna u nippruvaw nispjegaw kemm nistgħu. Nistgħa ngħid wkoll li kkoperajna mal-Ministeri tat TM u Ambjent biex ġew installati mal-għaxar Charging Pillars mar-raħal kollu ghall-dawk li għandhom vetturi li jahdmu b` enerġija nadifa.




Paġna 4


Latrini Pubblici:
Hawn ukoll nista ngħid li ma konniex u fil-fatt inħarġet tender ohra u qed nistennew li tiġi aġġudikata.  Fil-fra temp hemm xi ġadd temporanju li qed jaghti servizz aħjar.  Hawn nista wkoll ngħid li nbidel il-kuntrattur u latrini qed ikunu ħafna nodfa.  Kuntattur saqajh mal-art u jikkomunika magħna kull mument.  Erba`  latrini użati minn mijiet ta’nies kulljum bilfors ikun hawn xi ilment l-hinn u l-hawn. Abbużi ma jaqtgħu qatt.  Min jinħasel, min jisraq toilet paper ecc u l-aħħar u mhux l-anqas xi ftit vandaliżmu wkoll.
Stabbilimenti ta` ikel u xorb u negozji ohra:
Fejn jidħlu stabbilimenti ta` ikel u xorb wieħed ma` naħsibx li hemm għalfejn jilmenta.  Min-naħa tagħna ngħinu fejn nistgħu biex jekk jista jkun ma ntelfux in-negozju.  Bl-kelma t-tajba dejjem wasalna. Dejjem xtaqna koperazzjoni biex innaqqsu inkonvinjent lill-pubbliku nġenerali.  L-aktar ilmenti huma dawk ta` numru żejda ta` mwejjed u siġġijiet mhux skond il-permessi fejn persuna ma jistax jgħaddi b`siġġu tar-roti jew b`xi pram u  ipparkjar doppju hdejn it-take aways. 
Live Streaming:
Kull laqgħa tal-Kunsill tiġi live streamed u dan biex min ikun irid isegwi minn ġewwa daru jkun jista jagħmel dan mingħajr xkiel ta` xejn.  Nemmen ħafna bit-trasparenza u b`hekk il-Kunsill jemmen li dan is-servizz jibqa jingħata.  Nista ngħid li ħafna laqgħat dan l-aħħar saru online u dan minhabba xi problem tekniċi.
Kleru:
Nistgħu ngħidu li l-Kunsill għandu rapport tajbin hafna mal-Kappillan Fr Luke Cutajar u l-Vici tieghu Fr. Clive Seychel.  Dejjem konna u nibqgħu viċin xulxin . 
Infrastruttura ta` toroq godda: 
Il-Kunsill kellu diversi laqgha mal-Infrastructure Malta biex isiru li toroq ġewwa Marsaskala.  Nistgħu ngħidu li ħafna toroq għandhom bżonn manutenzjoni serja.  Minkeja li sar ftehim biex isiru 11 il-Triq f`temp ta` sentejn iżda sfortunatament saret Triq l-iskal biss. IŻDA dan l-aħħar erġajna poġġejna madwar  mejda u l-affarijiet jidru ser jiċċaqalqu.  Fil-fatt fil-futur qrib ser tibda Triq Silla kif ukoll żewġ bankini tant mistennija.  Qed nirreferi għal dik fi Triq il-Blajjiet u ta’ Triq iz-Zonqor.  Nammettu li ħafna gandotti fit-toroq isiru kollha minn naħa tad WSC peress li meta tissewwa ħsara ma` jsirx reinstatement ta` tarmac sewwa. 
Infrastruttura Marittima:
Hawn nista ngħid li dejjem sibna għajnuna tal-Perit Janice Borg. 
Spazji Pubblici
Hawn nistgħu ngħidu li fejn jidhlu spazji pubblici mxejna ħafna.  Nsemmu żewġ progetti kapitali minn naħa tal-Gvern Centrali li żgur ser jagħtu nifs ġdid ir-raħalna.  Qed nirreferi Park Nazzjonali tal-Inwadar li ser l-iskavar fuqu dalwaqt u transformazzjoni tal-Family Park flok l-impjant ta` Sant` Antnin.  Hemm propost ta` l`fuq minn 350 parkegg kif ukoll Park and ride.
Park tal-familja f`San Tumas li kien sar madwar 9 snin ilhu issa wasal iz-zmien li jerġa jieħu dehra ġdida. Kelna laqgħat ma’ rapreżentanti tal-MTA flimkien ma’uffiċjali min-naħa tal-IM biex isir proġett sħiħ minn parkeġġ taħt ristorante San Tomaso sa’ fejn il-parkeġġ tal-fajtata. Hawn ser jinbidel paviment, railing kif ukoll xi apparat fl-ispazju miftuħa li hemm.  Hemm il-ħsieb li spazju minnhom isir għall-persuni ta’eta avvanzata.
Paġna 5

 Nifmu li l-elementi tan-natura ma` jiġġildilhom ħadd u l-apparat kollu li kien twaħħal issa spiċċa.  Fil-fatt beda xogħol biex jiġi eliminat l-apparat kollu li hemm u floku jsir wieħed ġdid b`materjal aħjar u li jiflaħ aktar għal elementi tan-natura.  Fil-fatt dan tlesta wkoll.  
Biex nibqgħu fuq ir-Ramla ta` San Tumas is-sena l-oħra saret tindifa papali u dan grazzi tal-għajnuna min-naħa tad-Diviżjoni tal-Manutenzjoni u tindif taħt id-direzzjoni tad-Direttur 
Ġenerali Ramon Deguara fejn tneħħew madwar 15 il-trakk ta` biċċiet tal-baħar imkissrin u skart goff ieħor.  Din is-sena appik li flimkien mal-Pulizija tal-Komunita` issir l-istess eżerċizzi fejn jitwaħħlu avviżi ma` dgħajjes mitluqa u jsir tindif.
Ħajr ukoll għal IM li ser jibni mill-ġdid ħajt li ġġarraf waqt il-maltempata ta’ Settembru li għadda.  Hemm ftehim ukoll fuq manutenzjoni tal-iskall faċċata tal-latrina.
Kollettur tal-iskart, Skart goff u Bis
Komplejna l-sfida fuq l-ġbir tal-iskart domestiku iżda bla tlaqliq ngħid li Marsaskala minkejja mhux kollox ward u żgħar imxejna ħafna.  Għamilna kampanji u waħħalna notifiċi u ħdimna ħafna mal-LESA u ERA fejn għinhuna ħafna fejn jidħol infurzar.  Sfortunatament ikun hemm xorta minn jisfida u dawn ħalsu prezz għax min inqabad ġie mmultati Ewro 150 jew aktar.
Bħala skart goff għandna servizz mit-tnejn sas-Sibt li huwa mfaħħar ħafna u bħala BIS irnexxew ukoll kemm ilna li għamilna l-Cameras.  Għandna żewġ siti li qed jigu abbużati iżda dawn ukoll għandhom sorveljanza fuqhom u kien hemm xi nies irresponsabbli li ġew mħarka u mmultati.  Mhux gost u pjaċir tagħna izda sfortunatament jekk ma’ tmisx il-but ma’ nitgħalmux.  Nistagħġbu bl-indifa li hemm barra minn xtuta.  Nies edukati u jekk tonqos tħallas. Bir-rispett kollu hawn għadna l-bogħod biex naslu. 
Nuqqas ta`Parkeggi .
Kif jaf kullħadd nafu illi l-progress iġib rigress.  Nifhmu kif inbidel il-Lokal tagħna ta` Marsaskala f’dawn l-aħħar snin.  Popolazzjoni tgħodd kważi 17,000.  Blokok tal-bini kullimkien flok sempliċiment terran fejn kienu jabitaw l-antenati tagħna.  Dan wassalna biex aktar appartamenti, aktar abitanti u anqas parkeġġi.  Problema li mhux faċli tissolva. 
Hawn tajjeb ngħidu li wasalna wkoll mal-Ministeru tal-Edukazzjoni biex meta l-iskola ma tkux qed tiffunzjona r-residenti jistgħu jagħmlu użu mill-parkeġġ.  Hawn gwadanjajna madwar 33 parkeġġ bil-lejl, weekends u festi pubblici.-  Inkompli ma’ li għidt aktar il-fuq.  Hawn wasalna u qtajna l-abbużi għax ħdimna bis-serjeta`. Min ġie jaqa’ u jqum mir-regolamenti u ma neħħix il-vettura tiegħu fil-hin ġiet ittowjata u weħel Ewro 150. Illum nista ngħid illi rari jkun hemm abbuż.
Rigward il-ġerħa tal-eks lukanda Jerma.  Jidher li l-iżviluppaturi għadhom ma’ waslux. Jidher li l-PA talbet xi pjanti ġodda.  Peress li xi ħaġa privata ma tantx nistgħu nimbuttaw minn naħa tagħna.  Hija xewqa ta` ħafna li tfittex taqa ħalli timbena lukanda oħra mill-ġdid.
Transport Pubbliku:
Kelna diversi laqgħa it-TM Lija rigward titjib fit-transport publiku speċjalment n-naħa taż-Żonqor fejn mhux okkażżjoni waħda l-bus timmissija xi vjaġġ u tħalli nies l-art.  Wasalna li fil-futur qrib isir hub biex b`hekk tinħoloq circulation bus li tkun tista tiġbor nies minn Bella Vista u Zonqor u twassalhom fejn it-terminus biex b’hekk wara jaqbdu l-karozza tal-linja għall-Belt.  Ix-xewqa tagħna kienet ukoll li jinħoloq transport bil-baħar minn Marsaskala għal-Belt.  Hekk jiġi evitat ħafna emissjonijiet minn Zabbar, Fgura u Rahal gdid.  Jidher li dan l-aħħar il-Ministru Chris Bonett ħabbar li ser jinbidlu xi rotot kif ukoll ser tiġi ndirizzata is-circulation bus xi ħaġa li għajjejna nitolbu għaliha.
Paġna 6


Traffic lights fi Triq Sant Antnin ma’ Triq il-Gemmugħa. 
Hawn grazzi wkoll għal Ministeru tat-transport pubbliku wasalna wkoll biex jiġu nstallata traffic lights ġodda fi Triq Sant Antnin kantuniera ma’ Triq il-Gemmugħa eżatt quddiem l-Inspire.  Hawn ser jiġu evitati hafna nċidenti.
Kif qed nitkellmu fuq in-naħa ta’ Bella vista, fil-preżenet għadna niddiskutu biex isiru diversi toroq ħruġ jew dħul biss.  Dan grazzi għal-Viċi Sindku Janice Falzon  u l-Minority leader John Baptist Camilleri li ħadmu fuqha u attendew laqgħat mal-Periti anke fl-inhawi stess.

Rapport ta’ Ħidma mill-Viċi Sindku s-Sinjorina Janice Falzon

A. L-ambjent
1. Fl-aħħar xhur, partikolarment wara li beda l-kuntratt il-ġdid tal-landscaping, tħawlu ammont ta’ siġar, pjanti u arbuxelli madwar Marsaskala. Ix-xogħol kien jinkludi żamma aħjar tas-soft areas. 
1. Għaddejin taħditiet mal-Awtorità għall-Ambjent u r-Riżorsi (ERA) sabiex jiġi mnaddaf skart tal-kostruzzjoni qadim biswit Villa Sant’ Anna. Dan ix-xogħol huwa maħsub li joffri aktar spazju aċċessibbli għan-nies, inaqqas id-dehra ta’ żdingar u jipproteġi speċi indiġeni li jeżistu f’dik l-area. 
1. Qed isiru diskussjonijiet ma Infrastructure Malta sabiex issir riġenerazzjoni ta’ żoni ta’ rikreazzjoni u outdoor gyms f’Marsaskala. 
1. Ser jibda proġett ta’ tisbih fit-tarag ta’ Triq Guzeppi Spagnol, permezz ta' dan l-intervent se jiġi kklerjat u mnaddaf il-ħaxix ħażin u terrapien, jinbena ħajt ta' lqugħ baxx madwar il-perimetru, titneħħa l-istruttura tal-metal, u ssir installazzjoni ta' ċnut tal-injam, żieda ta’ ħamrija, żrar u taħlita ta' cactus succulents. B'hekk ser tiġi elevata l-area tat-turġien frekwentati fi triq Ġużeppi Spagnol.   

B. Proġetti kapitali
Bħalissa għaddejja ħidma kontinwa mal-perit tal-Kunsill Lokali u diversi entitajiet governattivi sabiex: 
1. Jiġi implimentat il-pjan ta’ ta’ traffic management fiż-żona ta’ Bellavista. Il-ħidma fuq din l-inizjattiva kompla flimkien ma’ Transport Malta bil-għan li tittaffa l-konġestjoni fit-toroq f’din il-parti tar-raħal. It-tibdil se jiġi implimentat wara konsultazzjoni mar-residenti. 

2. Hemm pjan biex il-pet-friendly beach fil-parti ta’ ġewwa nett tal-Bajja ta’ San Tumas issir aktar aċċessibbli. Ġew imfassla interventi li jistgħu jsiru sabiex imbagħad ikun jista’ jsir ix-xogħol fuqhom mill-Gvern. 

3. Hemm diskussjonijiet għaddejin ma’ Infrastructure Malta sabiex isir xogħol fuq il-fetħa li hemm in-naħa ta’ ġewwa tal-Bajja ta’ San Tumas. Ix-xogħol ikun jinvolvi interventi biex il-post isir aktar aċċessibbli, jitħawlu siġar addattati għaż-żona.

4. Kompla x-xogħol biex issir junction li ttejjeb is-sigurtà għas-sewwieqa u l-pedestrians fejn jiltaqgħu Triq il-Vjola u Triq il-Gardiel. 
Ċ. Ħarsien tal-annimali
1. Il-Kunsill Lokali approva fond sabiex il-komunità tal-feeders ikunu jistgħu jibbenefikaw minn vouchers għat-tiswija u servizzi veterinarji għall-qtates li jindokraw. Din l-għajnuna qed tassigura (i) ħarsien xieraq tal-annimali li ma għandhomx saqaf fuq rashom, u (ii) kontroll tal-popolazzjoni tal-qtates fit-toroq ta’ Marsaskala. 

2. Inxtara microchip reader li jinsab fl-uffiċċju tal-Kunsill Lokali sabiex ikun aktar faċli li jinstab is-sid ta’ annimali mitlufin f’Marsaskala. 

Rapport ta’ Ħidma mill-Kunsillier is-Sur John B. Camilleri

Rapport Dwar xogħolijiet konnessi min naħħa  tieghi bħala kunsillier responsabli min Enerġija 
nadifa , dwal tat toroq u gonna publiċi u ambjent maritimu u integrazjoni soċjali.

1. Bħall kull sena il-ħsarat fi dwal tat toroq ma naqsux.  Ġieli jkunu bozoz maħruqin jew ħsarat fil-linji ta distribuzzjoni. 
2. Din is-sena iltqajna ma problema ġdida li ħaditilna ħafna xoghol habba li ammont sostanzjali ta’ lampi uħud minhom installati ghexiren ta snin ilhu  ma kienux jidrhu fup il-pjanti tal-Enemalta.l  Din kien iffiser li ridna napplikaw ghalihom mill ġdid bill konsegwenza li domna xhur nistennew sakem ġew ikonjatti mill ġdid.  
3. Komplejna bil qalba ghall anterni ġodda ta tip  LED kull fejn ikun hemm ħsarat fuq lampi SON.
4. Imbarkajna fuq proġett ta titjib ghad dwal ta Ġnien Sant Anna, hu mistenni li fil ġimgħat li ġejjin jibdew jeħlu dawn id-dwal ġodda.
5. Ġħamilna titjib sostanzjali fuq  kull fejn hemm Żebra crossings u belisha lights. Fi triq Is-Salini u triq ix-xatt. 
6. Ipreżentajt rapport fuq sistema ta dawl ġdida ghal triq il-Blajjiet li jaħdem b’sistema solari. Applikajna ghal skemha u giet aċċettata u ifirmajna il-Kuntrat  lejn tmiem sena 2024. U mistenni li kif jinħarġu il-permessi neċesarja ghal bankina ġdida ukoll.
7. Ikordinajt ukoll dwal tal Milied u siġra tal Milied u Ġnien Sant Anna.
8. Kont parti miss soto kumitat tal villaġ tal-milied.
9. Bħall maritimu bdejna xoghol ghal dawl ġdid fuq il-moll ta’ triq San Ġorġ. U waħalna tabelli ġodda madwar kull fejn hemm moll.
10. Sarru ħafna laqghat mall kuntrattur tad dwal tat- toroq kif ukoll id-diriġenti tal Enemalta ghal problemmi li jinqalu. Sar ħafna titjib ukoll  fdan ir-riġward.
11. Sa flaħħar tlesta dawl gdid fil triq li tatghti ghal Ħaz Żabbar.
12. Lestejna sistema ta outlets mad dawra tal Kunsill sabiex jintuzaw ghal attivitajiet. 
13. Fost dawl ġdid li zidna dan laħħar madwar il-lokal l’Enemalta xeghlu il biċċa ġdida fi triq l-aħmar.
14. Ikordinajt sabiex issewiet il-ħsara fuq il-pompa tal-latrina ta Ramla
15. Ħadt ħsieb sabiex għamilna sistema ġdida u installajna pompa ghal binja ta biswit il-kunsill.
16. Wara ħafna laqghat mal fisheries wasalna u sa flaħħar gew installati erbgħa pillar stations madwar il-kosta.

Rapport ta’ Ħidma mill-Kunsillier is-Sinjura Beverly Saliba

Sapport lill- għaqdiet
Bħala kunsilliera responsabbli mill-Arti, kultura u komunitajiet kontinwament qegħda nara li nissaportja l-għaqdiet, l-artisti u li dawn kollha li għandhom għal qalbhom il-kultura billi nagħtihom pariri dwar kif;
· jiksu fondi kemm minn skemi nazzjonali u dawk mill-Unjoni Ewropeja;
·  jistgħu jtejbu l-operat tagħhom
· jiktbu proposti għall-proġetti
· rajt  li nkun preżenti ghal kull attivita’ li huma jorganizzaw fosthom l-attivitajiet organizzati minnhom. Ħdimt ħafna mill-qrib mas- Socjeta Muzikali Sant’ Anna, l-Għaqda tal-Armar, Marsaskala Football Club u Marsaskala Resdients Network.
· Kont ukoll preżenti għall-attivitajiet kollha relatati mal-Festa Sant’ Anna.
· Attendejt ukoll għal tahrig mtella’ mill- AKL rigward opportunitajiet u fondi mill- EU.

Wirja tal-Arti mtella’ minn Rudy  Buhler 
F’Ġunju 2024 kont preżenti għall- ftuħ tal wirja tal-Arti mtella’ minn Rudy Buhler fejn b’kollaborazzjoni ma’ ħafna artisti kellhom l-opportunita’ li jesebixxu x-xogħol artistiku tagħhom fuq ix-xatt ta’ Wied il-Għajn. 
F’Novemberu Rudy Buhler ikkollabora ma’ Dr Steve Borg iċ-ċerpersin tal-Inwadar fejn artisti wettqu xogħol artistiku fl-Inwadar stess.  Dan ix-xogħol kien esebit fil-gallerjia ta’ Rudy Buhler.  Din kienet opportunita’ għalija li niltaqgħa ma’ dawn l-artisti fejn sa  llum stess għandi ngħinnhom biex jiksub fondi għall -proġetti artistiċi tagħħom. 
Barra minn hekk dejjem kont preżenti għall-kull wirja tal-Arti organizzata minn Rudy fejn kelli opportunita’ li nitlaqa ma’ diversi artisti skalin u oħrajn barra mill-lokal.

Youth Exchange September 2024 – Green Horizons Greece 
F'isem il-Kunsill Lokali Marsaskala u Active Youth Malta kelli opportunita', li jien u 6 żgħażagħ Maltin ipparteċipajna fi proġett tal-Erasmus+ ġewwa l-Greċja.
Liema proġett iffokka fuq l-kultura tal-pajjizi parteċipi u l-isfidi li pajjizi ewropej qegħdin jiffaċċjaw għaż-żamma tal-ambjent b’mod ħolistiku. Qsamna u tagħlimna wkoll dwar prattiċċi li qegħdin iħaddnu pajjzi oħra f' dan ir-rigward.  Ukoll irnexxilna niksbu ħiliet ġodda bhal dak li xoghol bl-idejn fuq il-ħadid u kif ukoll nirriċċiklaw oġġetti wżati f’ oġġetti ta’ użu u utilita’.
Proġett – Fabric of Being
Kienet kellmitni Martina Camilleri mill-għaqda Gabriel Caruana Foundation u wrietni x-xewqa li flimkien mal- Marsaskala Residents Network u b ‘kollaborazzjoni mal-Kunsill Lokali ta’ Marsaskala taħdem fuq proġett bl-isem ta’ Fabric of Being.
Dan il-proġett kien maqsum fuq żewġt iĦdud fejn kellna opportunita’ li fi ġnien Sant Anna nitlaqgħu mar-residenti fejn ir-residenti kellhom opportunita’ li jitkellmu magħna dwar il-lokal u fejn il-fibra tal-komunità ġiet analizzata permezz tal-istejjer u d-diskussjonijiet. Hawn l-komunita’ skaliża kien mħeġġa tesprimi ruħha bl-arti billi użaw drapp u rakmu. 

Ukoll ir-residenti ġew mitluba li jħallu messaġġ positiv ta’ kif nistgħu nsaħħu din il-komunita’ skaliża li dejjem qegħda tikber. 
Optimist Club 
F’Ottubru 2024 għamilt kuntatt ma’ Reuben Buttigieg li jmexxi l-Optimist Clubs f’Malta u wrejtu x-xewqa li nixteq li naghtu dan is-servizz f’ Marsaskala.  Is-Sur Buttigieg  laqa’ din il-proposta tiegħi. 
Optimist Club Malta qiegħed jagħti servizz istudenti ta' bejn is-7 u l-10 snin li jikkonsisti f'għajnuna fil-homework, ħruġ edukattivi u anke jiġu mgħallma l-krafts.  Dan is- servizz jingħata darbtejn fil-ġimgħa fiċ-ċentru tal-komunita fi Triq il-Kappara u mingħajr ebda ħlas u dan is-serivzz beda minn Jannar 2025. 
Press Conferences
· Organizzajt Press Conference fi ġnien Sant’ Anna biex x nippromovu l-Milied Skaliż fejn  kellna l-pjaċir nilqgħu fostna l-Ministru Owen Bonnici
· Kont preżenti għall-Press Conference mtella’ mill- Ministeru tal- kultura għall-KunsillI Lokali  fit-teatru Manoel dwar il festa Maltija fejn iccelebrajna li l-festa Maltija giet rikonoxxuta bhala wirt intanġibbli Dinji tal unesco.
· Kont Preżenti għall-Press Conference organizzata mill- Seg Parl Alson Zerafa Civelli u Gvern Lokali dwar fondi miksuba għall-Milied Skazliż.
Sotto Kumitati 
Wara ftit xhur li kont ili fil-Kunsilliera u kelli opportunita’ niltaqgħa ma’ diversi artisti u oħrajn li għandhom għal qalbhom il-kultura ddeċidejt li nagħmel sejħa għar-residenti biex noħloq sotto kumitat għall-Arti u l-Kultura. 
Organizzajt l -ewwel laqgħa fis -19 ta’ Frar fejn l-attendew madwar 22 persuna; residenti, għaqdiet mill-lolal u kif ukoll żewġ rappreżentanti mill-iskola Sant’ Anna u tlieta oħra mill-iskola San Gwakkin.  Kien hemm oħrajn li ma kienux preżenti li xorta xtaqu li jagħmlu parti minn dawn il-kumitat.   Billi l- interess mir-residenti kien wieħed għoli ddeċidejt li naqsamhom f’żewġ gruppi, sotto kumitat għall-Arti u sotto-kumitat għall-kultura.
Il-Pjan ta’ ħdima huwa li f’ Settembru 2025 norganizza Symposium dwar il-kultura f’ Wied il-Għajn u festa Melħ għal Mejju 2026.
Nagħmel parti mis-Sotto Kumitat tal-Kampanja Edukattiva ta’ Pupilli fejn jien qegħda naħdem fil-qrib fuq dan il-proġett mal-iskejjel u anke fuq il-promozzjoni ta’ Pupillu.
 Kont parti mis-Sotto Kumitat tal-Milied Skaliż 
· ksibt fondi li jammonaw għal 2k mill-Ministeru tal-Kultura dejjem biex intaffu ftit mill-ispejjeż tal- Milied Skaliz;
· Rajt li din l-attivita’ tingħata l-promozzjoni meħtieġa bi press conference
· Kont preżenti għal mixgħela tal-Milied fi ġnien Sant’Anna
· u għaddejt xi suġġeriementi  fuq x’attivitajiet.
Karnival Frar -Marzu 2025 
· Fit- 3 ta’ Marzu flimkien mal-Kunsilliera Celine Camilleri organizzajna festin tal-Karnvial fejn barra li ħadna gost flimkien,  ippromevejna l- logħob tradizzjoni Malti, diski u kant bil-lingwa Maltija.  It-tfal laghbu l-logħob tal-passju, bumbum il-bieb, iż-żunzana ddur iddur fost ħafna logħob ieħor.

Harġa relatata mal-Ġimgħa Mqaddsa
Nhar l-Erbgħa 16 t’April 2025 li l-Erbgħa tat-tniebri ser nnorganizzaw attività biex imorru inżuru xi wirjiet relatati mal-Ġimgħa Mqaddsa u anke biex insegwu l-Puċissjoni s-sewda fil-Birgu.

Rapport ta’ Ħidma mill-Kunsillier Dr. Patrick Camilleri

Fis-sena uffiċjali li waslet fit-tmiema, bħala membru tal-Kunsill Lokali f ’Marsaskala, komplejt insegwi mill-aħjar li stajt, il-ħidma tiegħi fl-edukazzjoni u l-innovazzjoni.
Fir-rigward ta’ l-Edukazzjoni irrid nibda biex insemmi li jien kont direttament involut fil-formazzjoni ta’ l-iSchool Grannies.  Din l-inizzjattiva kienet diretta biex noffru opportunita lin-nies penjonanti fil-lokalita ta’ Marsaskala biex joffru s-servizz tagħhom ta’ ghassa ma’ l-studenti tal-iskola primarja ta’ Sant Anna meta jkunu ġejjin għal iskola filgħodu u x’ħin jitlqu filgħaxija.  Sfortunatament wara ħafna tentattivi, bejnhi, bħala rappreżentat u kunsillier fil-kunsill ta’ Marsaskala u l-ufficjali tal-MHA (Ministry for Health and Active Aging) ħadd miċ-ċittadini tal-lokal ma resaq biex jieħu l-offerta li kienet tinvolvi l-ħlas.
Qiegħed ukoll involut biex mal-kunsill nieħdu ħhsieb l-immaneġjar tad-drenaġġ li sfortunatament qed joħloq inkonvenjent bir-riħa li qiegħed jagħmel.  F’dan il-kuntest għaddejjin laqgħat ma’ l-awtoritajiet koncernati.  Hawn nirringrazzja lis-Sindku s-sur Chev. Mario Calleja tal-fiducja li wera fijja u l-opportunita li tani biex li nippartecipa u nuża l-kwalitajiet xjentifici tiegħi biex ngħin lic-citaddini tal-lokalita għal ħajja aħjar.
Bħalissa flimkien ma kunsilliera fil-lokalita ta’ Marsaskala ninsab involut biex inħeġġu n-nies specjalment lit-tfal jieħdu ħsieb izjed ta’ l-indafa u l-ambjent tal-lokalita bl-organizzazzjoni ta’ Mascot ‘Pupillu’ dirett biex jagħti messaġġ car favur l-ambjent ta’ Marsaskala.  
Fir-rigward tal-innovazzjoni dejjem żammejt għajnejja fuq il-bżonnijiet tal-lokal.  Kull meta kien hemm bżonn għaddejt il-kummenti tiegħi min-nies tal-lokal ta’ Wied il-Għajn lill-Kunsill għad-diskussjoni u fejn kien possibbli, u plawsibbli, b’deċizjonijiet bejn il-kunsilliera, segwejt bl-implimentazzjoni ta’ soluzzjonijiet mixtieqa. 
Bħall-kunsilliera l-oħra kollha tajt il-kontribut tieghi għall-bżonnijiet u l-ġid tan-nies tal-lokal. Jien ġibt il-quddiem id-diskussjoni biex insaħħu l-frekwenza u l-flessibbilta fit-trasport pubbliku. F’ dan il-każ għamilt enfasi biex tiżdied il-frekwenza tat-trasport pubbliku  fis-siegħat bikrin tal-ġurnata meta aktar ċittadini jagħmlu użu mit-trasport pubbliku għax-xogħol, għall-isptar u għall-universita.  Ressaqt ukoll il-ħtieġa li jkun hemm karozzi tal-linja jew vannijiet iżgħar li jservu biex itejbu l-użu tat-trasport pubbliku billi jżidu l-ispazji ta’ stennija għal dawn it-tip ta’ vetturi, iġifieri karozzi tal-linja u minivans, f ’diversi lokalitajiet tar-rahal imdaqqas tagħna.  Dan għamiltu speċjalment meta wieħed iqis, li d-distanzi tal-mixi minn żoni diversi mal-lokalita sal-venda u bustops ma tantx huma qosra.  Fl-stess kuntest tlabt biex tiġi rranġata il-Bus Stop imkissra ta’ hdejn l-Inspire fi triq Sant Antnin.
Dan l-aħħar ipproponejt li jitwaqqaf one way access fi Triq iż-Żafran biex jitnaqqas ir-riskju ta’ inċidenti tat-traffiku fi triq daqshekk dejqa imma wkoll biex jitnaqqsu r-riskji ta’ xenarji aktar serji meta l-karozzi li jkunu ħerġin mit-triq imsemmija jaqsmu żewġ karreġġjati prinċipali traffikużi tat-toroq.  Għamilt enfasi wkoll fuq il-ħtieġa li jiġu riprogrammati t-traffic lights fi Triq Sant Antnin li jaqsmu Triq il-Ġemmugħa biex jiġi streamlined it-traffiku li joriġina jew jispiċċa fl-area ta ’Bellavista. Kont ukoll direattment involute u attendejt għal laqgħat mal-periti involuti fl-immaneġġjar tat-tarffiku f’Bella Vista Marsaskala.

Jien ukoll  dejjem tajt l-opinjoni tiegħi dwar is-sitwazzjoni rigward it-tindif u l-manutenzjoni tat-toroq, kwestjonijiet ta’ dwal tat-toroq, rimi u ġbir ta’ żibel, u titjib ta’ tabelli u dwal tal-parkeġġi.  Attendejt ukoll il-laqgħat tal-Kunsill lokali kollha.
Nikkonkludi li lkoll kemm aħna, l-kunsilliera tal-lokalita, is-Sindku u t-team kollhu amministrattiv għamilna ħafna xogħol importanti, kollhu għall-ġid tan-nies tal-lokal u għaż-żamma tal-kwalita tajba għal lokalita tagħna.

Rapport ta’ Ħidma mill-Kunsillier is-Sur Charlot Mifsud

Reġa wasal iż-żmien li nagħti rendikont bix-xogħol li nkun wettaqt matul is-sena li tkun għaddiet.  Bħala responsabilita tal-Anzjani nara li nżomm kemm jista jkun kuntatt personali.  Dan nagħmlu billi nagħmlu laqgħat fejn niddiskutu xi bżonnijiet li jkollhom u anke naraw xi drittijiet ikollhom  Ħaġa li hija għall qalbi ħafna hija meta mmur nżur xi anzjani li jkunu l-isptar Mater Dei jew San Vinċenz.  Inħobb ukoll inżur dawk l-anzjani li jkunu fid-djar tal-Anzjani taż-Żejtun u tal-Fgura.  Tgħisx kemm jieħdu pjaċir u kemm indumu nsemmgħu dwar kif kienet il-ħajja fi żmiena u l-esperjenzi li kien ikollna.  Bħala Kunsill ipprovdejna van ġdid biex l-anzjani tagħna jinqdew f’dak li jkollhom bżonn, bħal viżti l-isptar, clinics jew qagħdi ieħor.  Dejjem nara u nħeġġeġ biexl-anzjani tagħna jibqu attivi kemm jista jkun u għalhekk barra ċertu krafts fiċ-ċentru tad-daycentre iħobbu jilgħabu l-billiard u anke joħorġu xi passiġata.  Dan l-ażżar rajt li nħeġġiġhom biex jilgħabu l-boċċi u issa kull nhar a’ Tnejnjiġu grupp sabieħ ta’ anzjani jilgħabu fil-pitvh tal-Boċċi tal-lokal tagħna.
Responsabilita oħra tiegħi hija dik tal-Edukazzjoni.  Jien bħala ekx għalliem nifhem kemm hija mportanti l-edukazzjoni għal formazzjoni tal-karattru u l-futur tat-tfal.  Għalhekk ikolli laqgħat ma għalliema u l-kapijiet taż-żewġ skejjel li għandna fil-lokal ħa naraw x’hemm bżonn isir għal ġid tat-tfal tagħna.  Fil-laqgħat tad-Douzelage li jkollna barra minn Malta kull sena jien nkun qiegħed nirrappreżenta lill-lokal fil-kumitat tal-Edukazzjoni.  F’dan il-kumitat minbarra li niddiskutu sistemi differenti użati fil-pajjjiżi differenti tagħna, nżuru ukoll skejjel u postijiet li jkollhom x;jaqsmu ma dan il-qasam.  Jien jekk wara li jkun hemm xi affarijiet li jistgħu jiġu attwati fl-iskejjel tagħna naraw li nagħmluhom.  Barra minn dan jien nattendi għal prize days li jsiru fiċ-żewġ skejjel li għandna fil-lokal tagħna.
Xogħol ieħor li nagħmel bil-qalb hija meta nirrappreżenta lil lokal fuq diversi kumitati.  Wieħed minn dawn huma daktan-Nofs in Nhar.  Hawn flimkien ma ħdax il-Kunsill ieħor niddiskuti flimkien fuq problemi li jkollna matul is-sena fil-lokal tagħna, bħal tindif tal-lokal, latrini u anke attivitajiet kulturai etc.  Nieħu sehem ukoll f’kumitat mwaqqaf mal-Wasteserv, ERA etc fuq dak li għandu x’jaqsam mal-Impjant u anke mal-Water Services fuq dak tat-tisfija tal-ilma tad-drenaġġ.  Nagħti wkoll sehem f’kumitat bħal dawk għal attivitajiet, bħal Milied Sklaiż, u anke l-Karnival sAjf u jiġu orgainazzati fil-lokal tagħna, kif ukoll xi attivitajiet oħra li jkunu matul is-sena.  Dawn l-affarijiet kollha nagħmilhom bil-qalb, bissl-iktar sodisfazzjoni għalija huwa meta nkunu nista ngħain u niswa ta’ ġid lill xi ħadd.  Dan nagħmlu meta wara li nkun ħadt xi lment minn xi resident u nressqu fil-Kunsill dan jiġi solvut.
Naqgħlaq billi bħas-soltu dejjem nistedinnkom u ma tiddejqux twaqqfuni ħalli tgħiduli xi jkollkom bżonn u jien nwedkhom li bħa; ma għamilt matul dawn l-aħħar 27 sena li ilni fil-Kunsill nagħmel dak kollhu li nista`.  Sakemm il-Bambin ikompli jagħtini s-saħħa nibqa` nagħmel dak kollhu ħalli kemm il-lokal u r-residenti tgħana jkunu aħjar.

Rapport ta’ Ħidma mill-Kunsillier Dr Errol Cutajar

Wara l-elezzjoni tat-8 ta’ Ġunju 2024 is-Sindku għoġbu jagħtini ir-responsabbilta ta’ l-Isports u l-Attivitajiet Fiżiċi.
Illi fil-fatt nhar it-30 ta’ Ġunju 2024, attendejt attivita’ organizzata mis-St Patricks Athletic Club b’kollaborazzjni mal-Marsaskala Aquatic Club, fil-lokalita tagħna, u cioe attivita’ ta’ Road Running Race u Aquathlon, fejn fiha qassamt ukoll it-Trophies lir-rebbieħa. 
Nhar is-7 ta’ Lulju 2024, attendejt ukoll ġewwa l-Water Polo Pitch ta’ Marsaskala għall-Tournament bejn il-Club ta’ Marsaskala (Under 14) u dak under 15 ta’ Manchester Grammar School, fejn ukoll qassamt uħud mit-Trophies lill-parteċipanti.
Bdejt bil-ħidma tiegħi ukoll dwar il-KLM 2024/02, u cioe il-Call for quotations for the Provision of low emission Transport Services for the Marsaskala Local Council, li jirreferi għal Traport għal clubs f’Marsaskala u li wara li l-Bord evalwa l-offerti mitfugħa s-sur Lionel Grech kien l-orħos offerent u compliant mar-rekwiżiti, fuq stedina tas-segretarju eżekuttiv jien bdejt niltaqa’ mal-Clubs ġewwa l-lokalita’.
Matul is-sajf iltqajt mal-Kumitat tal-Marsaskala Aquatic Club, illi fost diversi sfidi illi għandhom bħala club informawni illi huma f’dan l-istadju ma jinħtiġux dan is-servizz. Iddiskutejna wkoll, dik il-ħabta, il-possibli devoluzzjoni lill-Club, tal-pixxina taż-Żonqor, wara li din ingħatat lura lill-Gvern, konsegwenza tax-xoljiment tal-konċessjoni enfitewtika temporanja minn ma’ Sadeen.  
Nhar is-16 ta’ Ottubru 2024, iltqajt mal-amminstrazzjoni tal-Marsaskala FC ġewwa l-Football ground f’Marsaskala, fejn spjegawli l-istrutturi li fihom huma jipparterċipaw bħala club, u l-isfidi finanzjarji illi għandhom. Iddiskutejna l-possibilita illi jsir douzelage ma’ lokalitajiet oħra li magħhom għandna ġemellaġġ, fejn ikun ukoll possibli illi jinkera il-ground. Iddiskutejna wkoll il-possibilta ta’ attivitajiet għall-familja (logħob iżda mhux picnics), fejn il-Kunsill jalloka somma lill-Club, propju sabiex jinfetah il-ground għal dak l-iskop, u dan bl-iskop illi l-club ikopri l-ispejjeż tal-coaches bies jissorveljaw il-logħob li jrid isir. Din il-proposta ressaqta waqt il-laqgħa tal-Kunsill li kien imiss, iżda ma hux possibli li dan isir minħabba l-limitazzjonijiet finanzjarji li għandu l-Kunsill. Iddiskutejna wkoll il-footbal ground ta’ fejn l-iskola, illi wara l-16.00 jkun f’idejn il-club, fejn il-maintainance tal-istess huwa f’idejn il-club, iżda d-dawl f’idejn l-Iskola.
Iddiskutejna wkoll l-appoġġ finanzjarju li jista’ jingħata lill-club fis-sena 2025, is-sena li fiha ser ikun qed jiċċelebra il-15 –il Sena Anniversarju mit-twaqqif tal-Club. Ġiet diskussa wkoll il-possibilta’ li jiġi organizzat Christmas Tournament. Ressaqt ukoll lilhom il-possibilta illi bħala clun jibbenefikaw mill-KLM 2024/02, tawni l-esiġenzi u r-rikjesti tagħhom, u jien għaddejthom lill-Kunsill. Informat illi bdew jinqdew b’dan is-servizz ta’ transport mogħti mill-Kunsill.

Illi nhar it-2 ta’ Marzu 2025, kelli laqgħa kordjali ġewwa s-Summer Nights mal-Kumitat tal-Marsaskala Heat Hockey Club, fejn ukoll spjegawli l-istrutturi li fihom huma jikkompetu. Spjegawli illi preżentement huma jużaw il-grounds ġewwa Kordin, li hija ta’ sfida, għaliex huma b’kollox għandhom 100 tifel u tifla fl-etajiet ta’ bejn is-6 u 17 –il sena, illi ħafna minnhom huma residenti tal-lokalita’. Jixtiequ illi possibilment anke b’diskussjoni ma’ entitajiet governattivi, u lokalitajiet oħra fl-akwati, ikollhom il-possibilta ta’ kumpless u ground (anke jekk Multidisciplinary) li fih ikunu jistgħu jittrenjaw, u jorganizzaw il-logħob tagħhom, anke fuq livell distrettwali, peress li Kordin huwa kemxejn il-bogħod. Spjegawli wkoll illi bħala club, m’għandhomx sede tagħhom fil-lokalita, iżda grazzi għas-sidien tas-Summernights illi joffrilhom l-istabbiliment sabiex jiltaqgħu fih, apparti li huwa sponsor primarju.  Spjegawli wkoll, illi football grounds mhumiex addattati għal hockey, peress li t-turf mhux addattat. Tawni wkoll l-ispecifications meħtieġa għal-ground professjonali, (Indoor size pitch 44x22m u outdoor pitch 50 yards by 100 yards).  Spjegawli l-aspett soċjali illi wkoll qegħdin jaqdu apparti dak sportiv, u dan fid-dawl tal-fatt illi Marsaskala għandha sfidi wkoll fejn tidħol dik li hija d-diversi forom ta’ familji illi għandha l-lokalita’, illi sfortunatament jafu jirrendu tfal u żgħazagħ imdejqin jew waħidhom (solitudni). Huma qegħdin jgħinu lit-tfal jissoċjalizzaw, u b’hekk jgħinu fit-tisħiħ tal-komunita’. Dwar il-KLM 2024/02 informawni illi ma għandhomx bżonn għaliex jinqdew bit-traport tal-ġenituri stess. L-intenzjoni tagħhom hija illil jżommu dan l-aspett familjarji. 
Illi nhar il-15 ta’ Marzu 2025, fuq stedina tal-Kumitat tal-Heat Hockey Club attendejt għaċ-ċelebrazzjonijiet tal-Rebħ tal-League mill-Under 14, ġewwa Kordin, fejn hemmhekk ukoll qassamt numru ta’ midalji lir-rebbieħa.
Illi nhar il-13 ta’ April 2025 attendejt fuq stedina tal-Kumitat, għaċ-Ċelebrazzjonijiet tal-Promotion għas-Sec B, mill-Under 15 u l-Under 17 tal-Marsaskala FC. 
Fil-futur qarib se nkun qed niltaqa wkoll mal-Club tal-Boċċi, bil-għan illi niddiskuti magħhom il- KLM 2024/02 u diversi aspetti oħra. 
Il-club tal-footbal informawni wkoll, illi jekk din l-iskema mhix eżwrita kollha, allura huma jkunu nteressati illi jibbenefikaw aktar minnha. Bqajt magħhom illi ser nara l-ewwel, jekk il-club tal-Boċċi humiex interessati illi jibbenefikaw minnha, u nimxu minn hemm.  
Rapport ta’ Ħidma mill-Kunsillier is-Sinjorina Celine Camilleri

Jien Celine Camilleri ġejt eletta bħala Kunsilliera Lokali f' Lulju ta' 2024, u f'dawn is-sitt xhur ħdimt fuq dawn il-punti. 
Il-proġett ta' Pupillu: Dan huwa karattru online li bih qedgħin nipprovaw nedukaw lir-residenti fuq kif iżommu il-lokalita` nadifa u isbaħ.
Għadna paġna fuq Facebook dedikata għal dan il-karattru fejn fosthom jissemmew meta għandu jintrema ż-żibel, riċiklar u l-importanza tal-ambjent naturali. 
Bdejna naħdmu wkoll biex naraw kif se naħdmu mascot għal Pupillu sabiex naghtuħ il-ħajja u jkun jista jintuża fl-attivitajiet tal-Kunsill. 
Apparti minn dan infetaħ il-Kunsill Lokali ta' tfal Skalin minn naħa tar-Rights Project. Saru laqgħa darba fix-xhar u dejjem kellna il' fuq minn tnax il-membru. 

Iltqajt bosta drabi mal-kunsill tat-tfal u dejjem kienu ta' ispirazzjoni kbira. Kien hemm ħafna suġġerimenti minn naħa tat-tfal fosthom li jitranġa il-bandli, li jkollna raħal aktar ikkulurit u iffjurit, li jkun hawn inqas bini u iktar spazji miftuħa u li jkun hawn aktar attivitajiet għat-tfal.  Meta stajt għaddejt dawn is-suġġerimenti fil-kunsill u komplejt naħdem fuq ix-xewqat tat-tfal. 
Jien għaddejt mozzjoni wkoll sabiex nagħmlu 'open library' fejn dak li jkun jieħu ktieb u jħalli iehor. Wara li ssemmew diversi strutturi tkellimna mas-sid tal-istabilixximent tal-Legends u wera interess li jekk ikollu permess jixtieq jirranġa t-telephone box li hemm biswit l-istabilixximent sabiex din tkun tista isservi bħala librerija. 
Ġbidt l-attenzjoni tal-kunsill li kellna bosta nuqqasijiet ta' informazzjoni fuq il-website tal-kunsill u bosta partijiet ġew irranġati.  Dan sabiex ir-resident jinqeda mingħajr ma jkollu joqgħod iċempel il-kunsill.  Għamilt dak li stajt sabiex ikollna promozzjoni aħjar tal-attivitajiet tal-kunsill lokali inkluż Milied Skaliż, l-Optimist Club, Energy Efficiency at home, il-Karnival tas-Sajf etc.
Għaddejt mozzjoni sabiex nibdew il-Korsijiet ta' Lifelong Learning li se jiftħulna opportunita sabiex nibdew nagħtu lezzjonijiet tal-Malti, Ingliz u Crochet.  Dan wara li smajt l-ilmenti tan-nies li hawn ħafna barranin jixtiequ jitgħallmu l-malti u l-ingliz u hawn il-Maltin li jixtiequ jitghallmu l-ingliz ahjar.  Kien hawn domanda wkoll għall-korsijiet tax-xogħol tal-idejn u crafts.
Fl-aħħar iżda mhux inqas għaddejt bosta ilmenti u suġġerimenti tar-residenti u segwejt li dawn ġew ma ntesewx. 
Rapport ta’ Ħidma mill-Kunsillier is-Sur Francis Gilford

Rapport dwar xogħolijiet li wettaqt minn Ġunju 2024 sa l-aħħar ta’ Frar 2025.
Ġunju 2024:
· Waħħalt stickers fuq opri tal-baħar u/jew skart ieħor abbandunat li kienu ta’ żgombru ġewwa il-Bajja ta’ San Tumas bħala avviżi lis-sidien li dawn iridu jiġu żgumbrati fi żmien ġimgħa.
Lulju 2024:
· Assistejt l-iżgumrar tal-opri tal-baħar u skart mill-Bajja ta’ San Tumas li ma kienux tneħħew mis-sidien wara l-avviżi li kienu ngħatew.
· Poġġejt personalment laned ta’ l-iskart fuq is-simenta tal-Bajja ta’ San Tumas li kienu tneħħew minn persuni terzi.
· Assistejt li isir tibdil ta’ parkeġġ riservat għal ‘blue badge holders’ minn wieħed personalizzat għal ‘blue badge’ komuni.
· Ressaqt talba ta’ tindif ta’ bankina fejn l-iskola primarja ta’ Triq il-Lampuka minn ħmieg ta’ klieb u assisstejt ix-xogħol.
· Ressaqt talba tar-residenti ta’ Triq il-Gardiel sabiex titneħħa skip privata li kienet mimlija ħmieg u ilma mmniġġes mit- triq, li ġiet mneħħija mis-sid wara li kien avviċinat mill- kunsill lokali.
· Waħħalt iktar stickers ma opri oħra abbandunati fil-Bajja ta’ San Tumas u anke fejn lis-‘slip way’ ta’ Triq is-Salini sabiex jigu żgumbrati fi żmien ġimgħa mis-sidien tagħhom.
Awwissu 2024:
· Assistejt u pparteċipajt fi żbarazzar u t-tindif ta’ garage tal-kunsill lokali ġewwa Bellavista.
Settembru 2024:

· Assistejt u pparteċipajt personalment fil-ħidma ta’ manutenzjoni flimkien ma’ Giovanni Camilleri, ħaddiem tal-kunsill lokali, fejn flimkien:
1. Irranġajna waħda mill-gradi tal-bandli fi Pjazza Mifsud Bonnici,
2. Irranġajna u waħħalna xi ħadid fi Pjazza Mifsud Bonnici u Triq il-Qaliet,
3. Qlajna tabilli żejda mir-Ramla,
4. Qlajna u rranġajna x-xibka tal-ħadid minn madwar Ġnien Sant’Anna,
5. Waħħalna dog bins fi Triq Miklem Malti u f’Ta’ Monita,
6. Waħħalna sleeping police fi Triq Id-Dahla ta’ San Tumas.
· Assistejt t-tneħħija ta’ ħaxix ħażin minn Triq is-Sikka.
· Assistejt il-qari ta’ l-arloġġi tad-dawl li huma responsabilta` tal-kunsill lokali.
· Assistejt u pparteċipajt personalment fl-iżgumbrar mill-opri fil- Bajja ta’ San Tumas u mill-‘islip way’ ta’ Triq is-Salina.
· Ressaqt it-talba u assistejt tiswijiet fuq bankina u mili ta’ ħofor bl-‘asphalt’.
· Assistejt it-tneħħija ta’ skips mid-daħla tal-bandli fi Pjazza Mifsud Bonnici li minflok tpoġġew fuq qatgħa tal-konkos li inħolqot apposta għal-dawn l-iskips.
· Assistejt manutenzjoni fuq l-istess bandi ta Pjazza Mifsud Bonnici u anke dawk taz- Zonqor.
Novembru 2024:
· Assistejt l-iżgumbrar ta ‘mobile bar trailer’ wara li kien twaħħal fuqu avviż ta’ żgumbrar u ma ġiex segwit mis-sid.
Diċembru 2024:
· Tlabt it-tneħħija ta’ vettura mir-Ramla.
Jannar 2025:
· Waħħal avviżi ta’ żgumbrar temporanju ma’ dgħajjes li kienu sorġuti taħt il-ħajt tal-Bajja ta’ San Tumas peress li dan kien iġġarraf u ried isir manutenzjoni fuqu.
Frar 2025:
· Assistejt il-manutenzjoni li saret fuq il-ħajt tal-Bajja ta’ San Tumas.
· Assistejt it-tneħħija ta’ żewġt vetturi abbandunati minn Triq is-Sikka u anke mir-Ramla.
Rapport ta’ Ħidma mill-Kunsillier is-Sinjura Maryrose Mifsud

Għalkhemm kienet sena b` ħafna sfidi u erġajt ġejt elletta bħala kunsilliera, jiena ġejt inkarigata mill- Attivitajiet li jsiru kull sena fil kalendarju, fosthom, Il-Karnival, Jum Marsaskala, il- Villaġġ tal Milied, Ċelebrazzjonijiet tal-Ġimgha l-kbira u l-Ghid il-kbir u dawk  soċjali inkluż dik tal-preparazzjoni mal-Kleru fejn jidħol Jum Marsaskala u Festivals Malta minħabba l-karnival.  Fil-preżent qed ninvolvi ruħi wkoll mal-Kunsill Reġjonali u nagħmel mezz biex tattendi laqgħat Governattivi li jkunu nteressanti ħafna meta nkun nista.  Qegħda involuta ukoll f`Douzelage Town Twinning Organisation fejn tidħol l-Edukazzjoni.  Din s-sena qed nippreparaw għax 2026 laqgħa ġenerali annwali ser issir f' pajjiżna.

Rapport ta’ Ħidma mill-Kunsillier is-Sur Jesmond Abela

Ġejt elett għall-ewwel darba bħala kunsillier fil-Kunsill Lokali ta’ Marsaskala. 
Ġejt inkarigat  mill- Qasam Socjali u s-Saħħa. 
Minnufih għamilt kuntatt ma’ Kummissjoni Djakonija Qasam Marsaskala, fejn gejt mistidienen għall-laqgħa kordjali mal-membri ta din l-għaqda.  Huma infurmawni dwar ix-xogħol li jgħamlu sabiex isostnu lill-familji u individwi fil-bżonn li jirrisedu Marsaskala. 
Ressaqt mozzjoni sabiex issir tinda mal-ġenb tal-klinika tal- Gvern ta’ Marsaskala biex toffri kenn mill-elementi lill-pazjenti sakemm jistennew biex jinqdew. 
Flimkien mal-kunsillieri sħabi qed naħdmu biex ikun hemm immanniggjar tat-traffiku aħjar fl-akkwati ta’ Bella Vista, fosthom biex ikun hemm traffic lights li jiffaċilataw il-ħruġ minn Bella Vista għal ġot-triq prinċipali. 
 Ġejt inkluż fis-sottokumitat għall-Kultura bil-għan li flimkien mal-għaqdiet tal-lokal intellgħu avvenimenti kulturali u soċjali  bħal Jum Marsaskala, Milied Skaliż, il-Karnival tas-Sajf, u attivitajiet ġodda. 
Attendejt kors organizzat mill- Assoċjazzjoni Kunsilli Lokali fejn tħarriġt dwar ir-rapporti finanzjarji tal-kunsilli lokali.
Jien dħalt għal dan l-impenn biex flimkien ma sħabi l-Kunsilliera naħdem biex Marsaskala tkun isbaħ u aħjar kif jixraq lir-residenti li jgħammru fiha. 

Konkluzzjoni
Apparti minn dan ix-xogħol kollu msemmi hawn fuq żgur illi x-xogħol tas-Sindakat ma jiqafx hawn. Wieħed irid isemmi kuntatti ta` kuljum mar residenti, spezzjonijiet fuq xogħolijiet mil-ħaddiema tagħna laqgħat mal-Ministeri u tas-Sindki biex inkun nista nwassal l-andament tax-xogħol li jkun qed isir il-Kunsilliera sħabi waqt il-laqgħa ta` kull xahar tal-Kunsill.  Bħala Viċi Chairmantal-GAL Xlokk kif ukoll Viċi President tar-Reġjun, nattendi għal laqgħat ta’ kull xahar biex inwassal dak li jkun qed jiġri speċjalment fejn jidħol il-Kunsill tagħna ta’ Marsaskala.  Ġieli meta nkun mpenjat fuq xi laqgħat oħrajn jattendi l-kunsillier Charlot Mifsud. 
Minkekja li x-xogħol tas-Sindakat ma hu faċli xejn u trid ħafna hin u dedikazzjoni  nistqarr illi nieħu gost nagħmlu minn qalbi b`impenn u rispett lejn l-iskaliżi u raħalna.  Nipprova dejjem inkun ta` servizz iżda wieħed irid jifhem li mhux dejjem tista taqdi lill kulħadd speċjalment meta nkunu rridu minn ħadd dipartimenti oħra. 
Nieħu gost li il-kunsilliera sħabi jaħdmu miegħi id f’id u waqt il-qadi ta’ dmirijithom fix-xogħol tal-Kunsill iħarsu biss li servizz bis-serjeta` lejn iċ-ċittadin u qatt lejn xi kulur politiku jew dak tal-ġilda. Kburi wkoll kemm nemmnu fl-inklussivita` u nippruvaw nintegraw ma’ komunitajiet barranin. 
Nibqgħu nħarsu l-quddiem għall-aktar ħidma biex inġibu riżultati pożittivi kemm nistghu lejn il-villaġġ sabiħ u pittoresk tagħna ta’ Marsaskala.

